
Ministauyuq Munaqhiliqiiyitkunni kiuyuq 

Maniliqiiyiryuap titiraannut havakviudjutiuyuni 

Munaqhiliqiiyitkunni 

 
Iqaluit, Nunavut (Qiqailruq 7, 2017) –  Havakviata Maniliqiiyiryuap (OAG mik 

taivagaat) Kanatamut uqaqvigiyauyuq titiraata munaqhiliqiiyitigut havaanggit Nunavunmi 

talvani Nunavut Maligaliurvinggani ublumi.  Maligaliuqti George Hickes Minista 

Munaqhiliqiiyitkunni, katimaqatigiyaa Maniliqiiyiryuap ublumi ihivriuriami titiraa.    

“Pidjutigiplugit Munaqhiliqiiyitkut, quyagigiumayaga Maniliqiiyiryuap Havakviata 

ilitturidjutigiyainnik pitquidjutainnik nakuuhivalliadjutikhainnik munaqhiliqiiyitkut 

havaakhainnik nunaptingni”, uqaqtuq Minista Hickes.  Nunavut Kavamanga 

itquumayumik piniaqtut pivikhaqaqlutik ihuaqpiaqtunik munaqhiliqiiyitkunnit 

havaagiyauyuni.  Una titiraq hakugingnikhautigiyauyuq hulidjutikhainnut 

pitquidjutauyunutlu hadja ittunik nakuuhivalliavikhamut munaqhiliqiiyitkunnit 

ikayuutikhainiklu Nunavunmiut.” 

Maniliqiiyiryuap Havakviata uqaqtut piniaqtut ihivriuqlugit havaagiyauyut 

munaqhiliqiiyitkunni Nunavunmi 2015 mi.   Munaqhiliqiiyitkunni havaktiit pitquivaktut 

kiuvikhaqainnaqlutik nakuuqpiaqtumiklu pilutik Maniliqiiyiryuamut.  Talvanga, amigaittut 

titiraqmi pitquidjutauyut takunnaqhivaktut havaktauyukhat.  Talvali, amigaittuni 

havakviitni Munaqhiliqiiyitkut havaliqtait ikayuutikhat ilitturiyauyaami akhungnaqtut 

titiraqtauhimayainnik Maniliqiiyiryuap.   

